
Brahmaproktam Suryasya Ekavimshatinama Stotram

બ્રહ્મપ્રોક્તં સૂર્યસ્ય એકવિંશતિનામસ્તોત્રમ્ 

બ્રહ્મોવાચ ।
શ‍ૃણુધ્વં મુનિશાર્દૂલાઃ સારભૂતં સનાતનમ્ ।
અલં નામસહસ્રેણ પઠન્નેવં સ્તવં શુભમ્ ॥ ૨૯॥
યાનિ નામાનિ ગુહ્યાનિ પવિત્રાણિ શુભાનિ ચ ।
તાનિ વઃ કીર્ત્તયિષ્યામિ શ્રૃણુધ્વં ભારસ્કસ્ય વૈ ॥ ૩૦॥
વિકર્ત્તનો વિવસ્વાંશ્ચ માર્ત્તણ્ડો ભાસ્કરો રવિઃ ।
લોકપ્રકાશકઃ શ્રીમાઁલ્લોકચક્ષુર્મહેશ્વરઃ ॥ ૩૧॥
લોકસાક્ષી ત્રિલોકેશઃ કર્ત્તા હર્ત્તા તમિસ્રહા ।
તપનસ્તાપનશ્ચૈવ શુચિઃ સપ્તાશ્વવાહનઃ ॥ ૩૨॥
ગભસ્તિહસ્તો બ્રહ્મા ચ સર્વદેવનમસ્કૃતઃ ।
એકવિંશતિરિત્યેષ   સ્તવ ઇષ્ટઃ સદા રવેઃ ॥ ૩૩॥
શરીરારોગ્યદશ્ચૈવ ધનવૃદ્ધિયશસ્કરઃ ।
સ્તવરાજ ઇતિ ખ્યાતિસ્ત્રિષુ લોકેષુ વિશ્રુતઃ ॥ ૩૪॥
ય એતેન દ્વિજશ્રેષ્ઠા દ્વિસન્ધ્યેઽસ્તમનોદયે ।
સ્તૌતિ સૂર્યં શુચિર્ભૂત્વા સર્વપાપૈઃ પ્રમુચ્યતે ॥ ૩૫॥
માનસં વાચિકં વાપિ દેહજં કર્મજં તથા ।
એકજપ્યેન તત્સર્વં નશ્યત્યર્કસ્ય સન્નિધૌ ॥ ૩૬॥
એકજપ્યશ્ચ હોમશ્ચ સન્ધ્યોપાસનમેવ ચ ।
ધૂપમન્ત્રાર્ઘ્યમન્ત્રશ્ચ બલિમન્ત્રસ્તથૈવ ચ ॥ ૩૭॥
અન્નપ્રદાને દાને ચ પ્રણિપાતે પ્રદક્ષિણે ।
પૂજિતોઽયં મહામન્ત્રઃ સર્વપાપહરઃ શુભઃ ॥ ૩૮॥
તસ્માદ્યૂયં પ્રયત્નેન સ્તવેનાનેન વૈ દ્વિજાઃ ।

સ્તુવીધ્વં વરદં દેવં સર્વકામફલપ્રદમ્ ॥ ૩૯॥
ઇતિ બ્રહ્મપુરાણે એકત્રિંશાધ્યાયાન્તર્ગતં 

બ્રહ્મપ્રોક્તં એકવિંશતિનામસૂર્યસ્તોત્રં   સમાપ્તમ્ ।
બ્રહ્મપુરાણ । અધ્યાય ૩૧/૩૧-૩૮॥

